Grettissund , Drangeyjarsund og næst ?
Hvernig væri að synda með eld út í Drangey eins og Grettir gerði í sögu sinni . Grettir gerði ýmislegt á stomasamri ævi . Hann barðist við ísbjörn , skógarbjörn og önnur dýr og hafði jafnan betur . Nú eru mörg þessara dýra friðuð .

	



	Syntu Grettissund 

	


Augnablik... Vakta athugasemdir Þú ert að vakta athugasemdir við þessa færslu. Hætta að vakta 

Ég var einmitt að fjalla um þennan atburð í færslu minni hér á blogginu, en hætti að rita um eldinn eftir að hafa rýnt í textann.

Í minni vitund var það þannig að Grettir á að hafa synt með eldinn út í eyna. Man ég eftir því að hafa tekið þátt í vangaveltum um hvernig hann hafi gert það m.a. var því velt upp að hann hafi verið með fleka sem eldurinn var á.

Ég færði þetta í tal við einn aðila og svarið kom strax ,, Hann synti baksund". 

Hið rétta er að Þorvaldur bóndi á Reykjum flutti Gretti út í eyjuna á skipi með eldinn.

Þorsteinn H. Gunnarsson, 16.8.2009 kl. 09:47 

Þakkir fyrir ábendinguna . Ég hafði lengi séð það fyrir mér að Grettir hafi synt með eldinn í viðarbút sem hann hélt á lofti með annarri hendi . Þannig var Grettir teiknaður í skólabókum . Það er rétt sem þú segir . Í 75 . kafla Grettissögu segir frá sundinu . Þar segir að Grettir hafi sótt fast sundið og komið inn til Reykjaness . Hann gengur til bæjar að Reykjum . Um morguninn flytur Þorvaldur bóndi hann út í Drangey og léði til þess skip .

Hrafn Arnarson, 16.8.2009 kl. 10:40 

Sælir. Ég verð víst að hryggja þá sem halda að Grettir hafi synt með eldinn... sem á rætur að rekja til misvísandi teikningar í skólabók, en þó býsna lífseigrar því miður. Grettir átti gott samband við bændur á ströndinni, enda ríkur maður. Því miður vildi svo til að þrællinn hans svaf á verðinum og eldurinn dó, þessi sami eldur sem var í raun bjargvætturinn þeirra, því með honum gat Grettir sent skilaboð til lands um að hann vantaði eitthvað, mat eða annað. Hann neyddist því til að synda í land með því að bera á sig fuglafeiti. Loks fékk hann bát hjá bónda nokkrum til að flytja sig aftur í eyjuna með eldinn og annað... Á öðrum stöðum í bókinni er hins vegar ýjað að því að Grettir syndi með eld, kannski stafar teikningin af því? Umhugsunarefni og tími til að menn rannsaki þetta í botn!

Benedikt S. Lafleur (IP-tala skráð) 16.8.2009 kl. 13:04 

Í 74 . og 75. kafla er sagt frá aðdraganda sundsins og sundinu sjálfu . Þræll Grettis átti að geyma um eld hverja nótt . En á einni nóttu slokknaði eldur fyrir þeim . Grettir varð styggur við og sagðist verr trúa þrælnum héðan í frá. Grettir bjóst til sunds . Hann hafði söluvoðarkufl og brækur .Hann lét fitja saman fingurna . Hann hóf sundið að áliðnum degi og kom að landi á Reykjanesi þá er sól var sest . Hann gengur til bæjar að Reykjum . Segir nú af viðskiptum hans og griðkonunnar .Grettir kveður 2 vísur við það tilefni . Grettir biður Þorvald bónda flytja sig út . Hann gerði svo og léði Gretti skip .Sund Grettis þótti frábær frækleikur . Þannig er sagan .En Grettir er hetja .Hvort er hetjulegra að synda með eld sjálfum sér og bróður til bjargar eða sitja í bát sem flytur hann til Drangeyjar?

Hrafn Arnarson (IP-tala skráð) 16.8.2009 kl. 19:29 

Hetjuímyndin er efld með því hann hafi synt með eldinn sem nú hefur komið fram að hefur verið rangt, aðeins í skólabók. 

Hvor hann var hetja er afstætt. Hann var ódæll, orðhvatur, illskeyttur en litríkur og hann var ógæfumaður. Um hann var sagt; ,, Sitthvað er gæfa eða gjörvileiki".

Grettir var orðheppinn og orðatiltæki hans hafa lifað með þjóðinni. Hann er sá maður sem lengst hefur lifað í útlegð.

Frá mínum bæjardyrum var hann hetja, já. 

Þorsteinn H. Gunnarsson, 16.8.2009 kl. 21:37 

Bæta við athugasemd [Innskráning] 
Ekki er lengur hægt að skrifa athugasemdir við færsluna, þar sem tímamörk á athugasemdir eru liðin. 

